
GOUVÈNÈ CUOMO ANONSE LANSMAN PWOGRAM PRÈ “BRIDGE TO SUCESS/PON POU RIVE NAN 

SIKSÈ” POU FANM AK MINORITE ANTREPRENÈ 

 

Pretè Patisipan ap bay Prè Akoutèm Kounye a 

 

Gouvènè Andrew M. Cuomo te anonse jodi a lansman pwogram prè “Bridge to Success” ki disponib 

kounye a atravè pretè patisipan ki angaje pou pi piti $20 milyon pou bay plis prè pon akoutèm pou 

Antrepriz ki se Pwopriyete Minorite ak Fanm (MWBE). Pwogram lan pral bay MWBE kalifye yo resous 

akoutèm yo bezwen pou patisipe nan jiska $1milya nan posiblite kontra ak Eta New York.  

 

“Ti biznis se motè ekonomi New York, men akòz gwosè yo, yo gen plis difikilte pou jwenn kapital yo 

bezwen pou fè konpetisyon pou kontra piblik,” te deklare Gouvènè Cuomo. “Pou ankouraje foul 

patisipasyon yo nan rekonstwiksyon ekonomi nou an, pwogram Bridge to Success la pral ede plis ti biznis 

jwenn prè akoutèm pou yo ka fè biznis ak ajans ak otorite New York. Kore MWBE se youn nan mwayen 

pou nou ogmante opòtinite ekonomik pou tout Nouyòkè.” 

 

Nan kad pwogram “Bridge to Success” lan, Empire State Development (ESD) pral ofri jiska $2,73 milyon 

nan rezèv ki la pou pèt sou prè pou pretè patisipan ki pral mete $20 milyon nan fon woulman akoutèm 

MWBE yo bezwen anpil la. Sipò ESD estimile plis prè nan zòn sa epi pèmèt pretè patisipan yo diminye 

risk yo. 

 

Prezidan Direktè Jeneral ak Komisyonè Empire State Development, Kenneth Adams, te di konsa, “Grasa 

patenarya ak pretè ki gen gwo posiblite nan tout eta a, n ap pral gen yon kokenn ogmantasyon nan 

posiblite pou MWBE kap chèche kontra ak eta a jwenn prè. Anpil bank pa fin vle bay antrepriz sa yo 

kredi lè yo konsidere nati akoutèm kapital yo bezwen an ak dimansyon ak esperyans anpil nan konpayi 

sa yo, malgre yon bon lide oubyen bilan. Pwogram Bridge to Success Gouvènè a nivle teren an epi ouvri 

pòt pou biznis ki gen difikilte pou yo itilize sous finansman tradisyonèl.”  

 

Pretè patisipan annapre yo bay prè atravè Eta New York: 

� New York Business Development Corp (NYBDC) – Nan tout eta a 

� State Employees Federal Credit Union (SEFCU) – nan kèk pati nan Capital Region, Southern 

Tier, Sant New York, Mohawk Valley, Finger Lakes ak Lwès New York. 

� Tompkins Mahopac Bank – Rejyon Mid-Hudson 

� TruFund Financial Services (TruFund) – Rejyon Mid-Hudson, Long Island ak New York City 

� Carver Federal Savings Bank – Rejyon New York City 

 

Prè ki fèt nan kad pwogram sa pa pral nòmalman depase $200.000 ak kondisyon sou de lane. Prè yo pral 

bay MWBE kalifye yo kredi relè akoutèm yo bezwen an pou anpwaye pèsonèl, achte materyèl, oubyen 

achte ekipman, pou bay yo yon meyè chans pou jwenn ak egzekite jiska $1milya ki ki genyen jounen jodi 

a nan opòtinite kontra piblik. Klike isit la pou aprann plis.  

Prezidan Direktè Jeneral New York Business Development Corporation, Patrick J. MacKrell, te 
di konsa, “NYBDC kontan pou l patisipe kòm yon pretè Bridge to Success epi felisite Gouvènè 
Cuomo ak ekip devlopman ekonomik li a pou kreyasyon pwogram tou nèf sa. Depi lane 1955, 
NYBDC kenbe tout atansyon li sou jwenn kapital pou ti biznis New York; zouti anplis sa pral 
pèmèt nou bay sèvis pou yon pi gwo gam bezwen. Fòmil la senp—jwenn kapital pou ti biznis 
ogmante opòtinite pandan tou opòtinite ap ankouraje pwosperite, konfyans ak kwasans dirab nan 
ekonomi nou an. Nou espere kontinye sipòte biznis nan tout eta a.” 
 
Prezidan Direktè Jeneral SEFCU, Michael J. Castellana, te di konsa, “Nouvo pwogram prè sa 
pral bay ti biznis ak antreprenè—espesyalman sa yo ki se pou fanm ak minorite—chans pou yo 
fè konpetisyon epi siyen kontra piblik grasa fon woulman yo bezwen an. Nou kwè lè nou bay jèn 
konpayi sa yo, ak sa ki gen esperyans yo, likidite yo bezwen an, yo ka fè konpetisyon epi agrandi 
biznis yo, epi konsa remanbre ekonomi rejyon nou an.” 
 
Vis Prezidan Prensipal Tompkins Mahopac Bank, John Kraus, te di konsa, “Nou kontan anpil 
anpil pou nou patisipe nan pwogram prè Bridge to Success eta a. Angajman nou nan Pwogram 
lan koresponn ak modèl bank kominotè nou an kap ede biznis lokal jwenn kapital pou kwasans, 
devlopman ekonomik ak kreyasyon dyòb. Nou espere pote yon kokenn kontribisyon nan siksè 
pwogram lan.” 
 
Prezidan Trufund Financial Services, James H. Bason, te di konsa, “TruFund Financial Services 
kontan anpil pou l se yon pretè patisipan nan pwogram Bridge To Success Gouvènè a. Pwogram 
sa pral pèmèt antreprenè konpetan MWBE yo mobilize pou tout bon nivo kapasite ki obligatwa 
pou jwenn kontra ak Eta New York. Antreprenè MWBE sa yo pral gen nan men yo kapital kap 
pèmèt yo devlope biznis yo epi jwe wòl anpwayè ak motè ekonomi, sa kap amelyore byennèt 
ekonomik rejyon an pandan la p kontribiye nan kwasans ekonomik jeneral ak divèsifye Eta New 
York.”  
 
Ofisye Responsab Prè nan Carver Federal Savings Bank, Alfredo Assad, te di konsa, “Sipò nou 
pou Pwogram Bridge to Success Loan Gouvènè a se yon estansyon natirèl istwa Carver ki gen 65 
lane depi l ap bay solisyon kredi ak finans pou moun, biznis ak òganizasyon kap travay oswa 
twouve yo nan plizyè katye kote n ap bay sèvis atravè Vil New York. Antanke yon òganizasyon, 

Carver kontinye ap sipòte pwogram ki ogmante posiblite pou jwenn kapital prè pou Antrepriz ki 
se Pwopriyete Minorite ak Fanm kap chèche patisipe nan posiblite jwenn kontra ak Eta New 
York. Nou espere travay ak biwo Gouvènè a sou nouvo patenarya enteresan sa ki pral bay travay, 
ogmante opòtinite biznis epi amelyore enfrastrikti New York.” 
 
Pwogram Bridge to Success la vin konplete Pwogram New York State Surety Bond Asistance 
lan ki bay fòmasyon ak sipò finansye pou ede MWBE ak lòt ti biznis jwenn garanti kosyònman 
ki nesesè pou bide ak egzekite kontra konstriksyon ak Eta a. Ti antrepriz te jwenn plis pase $40 
milyon nan garanti kosyònman jiska jounen jodi a atravè Pwogram New York State Surety Bond 
Assistance lan. 
 
Pwogram prè “Bridge to Success” lan ak Pwogram Surety Bond Assistance lan se sèlman kèk 
nan inisyativ Eta a lanse pou elimine obstak ki genyen nan devlopman ak siksè biznis, jan 
antrepriz ak pati konsènen yo wè sa. Lòt inisyativ ki genyen se yon sistèm rapò sou entènèt 
amelyore, yon pwosesis sètifikasyon senplifye ak plis aktivite konsyantizasyon. 
 
Efò sa yo pou angaje antreprenè ak bay opòtinite nan yon fason fasil ak egzak ede ogmante 
pousantaj itilizasyon kontra pou MWBE nan Eta New York ki depase objektif 20 pousan 
Gouvènè a te tabli nan premye Diskou sou Eta Eta a, lè pousantaj itilizasyon piblik MWBE yo te 
rive nèf pousan. 

